
GOUVÈNÈ HOCHUL ANONSE FINANSMAN SIBVANSYON 10 MILYON DOLA POU 
SIPÒTE EFÒ POU REDWI TEWORIS LOKAL AK VYOLANS SIBLE  

  
Aplikasyon pou sibvansyon yo disponib kounye a pou konte nan Eta New York yo  
  

Chak konte nan eta a kounye a gen yon plan prevansyon teworis lokal  
  
  

Gouvènè Kathy Hochul te anonse jodi a 10 milyon dola nan sibvansyon adisyonèl pou 
efò eta a pou redwi teworis lokal ak vyolans sible apre fiziyad an mas rasis ki te touye 
10 moun nan yon magazen Tops Friendly Markets nan Buffalo nan dat 14 me 2022. 
Nan jou apre atak la, Gouvènè Kathy Hochul te pibliye Dekrè Egzekitif 18 ki kreye 
premye Inite Prevansyon Teworis Lokal (Domestic Terrorism Prevention Unit, DTPU) 
New York la nan Divizyon Sekirite Enteryè ak Sèvis pou Ijans (Division of Homeland 
Security and Emergency Services, DHSES) la epi ki egzije chak konte nan eta a ak Vil 
New York pou devlope plan pou konfwonte teworis lokal. Sa te enkli 10 milyon dola pou 
sipòte devlopman ekip lokal miltidisiplinè Evalyasyon ak Jesyon Menas (Threat 
Assessment and Management, TAM) nan tout 57 konte yo ak Vil New York. 10 milyon 
dola nan sibvansyon Gouvènè a garanti nan bidjè ane sa a te disponib pou konte yo 
pou devlope ekip TAM yo epi mete ajou plan prevansyon yo. Kounye a, chak konte nan 
New York gen yon Plan Prevansyon Teworis Lokal ki ka antre an aksyon. Jiska kounye 
a, Vil New York ak 43 nan 57 konte ki andeyò Vil New York gen ekip TAM, epi rès 14 
konte yo ap pran mezi pou kreye pa yo. W ap jwenn aplikasyon ak enfòmasyon sou yo 
isit la.  
  
"Teworis lokal te afekte vil natal mwen anpil epi administrasyon mwen an ak mwen ap 
travay kontinyèlman pou redwi vyolans sible apre sa," Gouvènè Hochul te deklare. "Li 
lè pou nou bay kominote yo resous ki nesesè pou konfwonte menas ak atak epi kenbe 
elektè yo an sekirite."  
  
Chak konte ak Vil New York elijib pou resevwa jiska 172,413 dola pou sipòte efò sa yo. 
Ekip TAM yo reyini lapolis, pwofesyonèl sante mantal, ofisyèl lekòl yo, ak lòt moun ki 
gen enterè nan kominote a pou idantifye, evalye, ak jere menas vyolans sible, ki enkli 
teworis. Finansman ka itilize pou kouvri planifikasyon lokal, fòmasyon ak depans 
pèsonèl ki gen rapò ak efò TAM yo, epi sipòte devlopman ak livrezon egzèsis pou 
detèmine vyabilite Plan Prevansyon Teworis Lokal nan rejyon yo.  
  

https://gcc02.safelinks.protection.outlook.com/?url=https%3A%2F%2Fwww.dhses.ny.gov%2Fstate-funded-programs&data=05%7C02%7CRicardo.Pelaez%40otda.ny.gov%7C06a6c280815c4da7e2ff08dc79c21b64%7Cf46cb8ea79004d108ceb80e8c1c81ee7%7C0%7C0%7C638519121801664243%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=GJj1j%2FI%2Bp4Sn9X9OcvX2TIO7Zsy241lBvsk9fRnhKUQ%3D&reserved=0
https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fexecutive-order%2Fno-18-preventing-and-responding-domestic-terrorism&data=05%7C02%7CRicardo.Pelaez%40otda.ny.gov%7C06a6c280815c4da7e2ff08dc79c21b64%7Cf46cb8ea79004d108ceb80e8c1c81ee7%7C0%7C0%7C638519121801673377%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=c1NWc43W1APiJNFTbRKixIT3Nt%2FoDC%2BK1PpoUaH98Zo%3D&reserved=0
https://gcc02.safelinks.protection.outlook.com/?url=https%3A%2F%2Fwww.dhses.ny.gov%2Fstate-funded-programs&data=05%7C02%7CRicardo.Pelaez%40otda.ny.gov%7C06a6c280815c4da7e2ff08dc79c21b64%7Cf46cb8ea79004d108ceb80e8c1c81ee7%7C0%7C0%7C638519121801679576%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=u9i%2FQRHeq32lszdDjRYF5vbw4Zu482ry362RTWtGbHE%3D&reserved=0


Plis pase mwatye nan nouvo ekip TAM yo deja ap rankontre ak kolabore. Ekip sa yo te 
entèvni an total nan plis pase 1,200 ka. Nan yon ka, apre yon jèn moun te fè yon menas 
vyolans sou lekòl yo, ekip TAM lokal la te kowòdone sèvis transpò, konsèy, adiksyon ak 
travay pou moun nan ak fanmi yo. Anvan Dekrè Egzekitif 18 la, te gen sèlman twa ekip 
TAM nan konte nan tout eta a, ki te sipòte atravè sibvansyon DHSES.  
  
Ekip ki egziste deja yo gen yon gwo nivo reprezantasyon milti-disiplinè. Tout ekip yo 
gen reprezantasyon lapolis, 98 pousan nan ekip yo gen pwofesyonèl sante mantal, 89 
pousan gen reprezantan edikasyon ak 75 pousan gen reprezantan sante piblik. Lòt 
reprezantan nan ekip yo enkli òganizasyon sèvis sosyal, enstitisyon relijye ak kiltirèl, ak 
biznis kominotè.  
  
Komisè Divizyon Sekirite Enteryè ak Sèvis pou Ijans Eta New York la, Bray, te 
deklare, "Anpeche ekstremis vyolan lokal se youn nan travay ki pi enpòtan nou yo nan 
DHSES. Finansman sa a sipòte plan prevansyon nan konte yo epi rann nou tout pi an 
sekirite."  
  
Stephen J. Acquario, Direktè Egzekitif Asosyasyon Konte Eta New York yo, te 
deklare, "Apre fiziyad trajik an mas nan Buffalo, konte atravè Eta New York yo rekonèt 
enpòtans kritik pou yo prepare pou adrese ak anpeche teworis lokal. Finansman sa a se 
yon resous enpòtan pou konte yo ak Vil New York pou amelyore kapasite yo nan 
evalyasyon menas ak jesyon. Nou felisite Gouvènè Hochul pou angajman li anvè 
sekirite piblik ak paske li mete finansman esansyèl sa a disponib. Ekip Evalyasyon ak 
Jesyon Menas (TAM) miltidisiplinè yo ap ekipe konte yo avèk zouti ak estrateji ki 
nesesè pou amelyore preparasyon yo epi pwoteje sekirite ak byennèt kominote yo."  
  
An novanm 2023, Gouvènè Hochul te anonse 3 milyon dola pou elaji fòmasyon 
Evalyasyon ak Jesyon Menas Inite Prevansyon Teworis Lokal (DTPU) nan Divizyon 
Sekirite Enteryè ak Sèvis pou Ijans lan nan tout fakilte ak inivèsite nan Eta New York 
pou kontinye konbat ogmantasyon kontinyèl nan diskou rayisman atravè New York.  
  
DTPU ap fè fòmasyon pou tout kolèj ak inivèsite nan Eta New York; edike administratè, 
pwofesè, ak anplwaye lekòl yo, sou kijan pou devlope ekip TAM; epi bay fòmasyon 
konstan pou antite yo sipòte yo. DHSES pral ede tou konekte rezo ki egziste deja ki 
fonksyone kounye a nan sistèm SUNY ak CUNY epi asire pataj enfòmasyon ant 
inisyativ TAM fakilte ak inivèsite yo ak ekip TAM miltidisiplinè konte yo dirije k ap etabli 
atravè eta a.  
  
Enfòmasyon sou Divizyon Sekirite Teritwa ak Sèvis pou Ijans  
Divizyon Sekirite Teritwa ak Sèvis pou Ijans Eta New York la ofri direksyon, 
kowòdonasyon ak soutyen pou anpeche, pwoteje kont, prepare pou, reponn ak, 
rekipere apre, epi diminye katastwòf ak lòt ijans. Pou plis enfòmasyon, jwenn nou sou 
Facebook, swiv nou sou X oswa Instagram, oswa vizite sitwèb nou.  

  
  

###  

https://gcc02.safelinks.protection.outlook.com/?url=https%3A%2F%2Fwww.facebook.com%2FNYSDHSES&data=05%7C02%7CRicardo.Pelaez%40otda.ny.gov%7C06a6c280815c4da7e2ff08dc79c21b64%7Cf46cb8ea79004d108ceb80e8c1c81ee7%7C0%7C0%7C638519121801684821%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=1fouFm93pYpaDK%2FZbsk8Seg%2BVKFe6cs%2FwWkDVsMA9vw%3D&reserved=0

https://gcc02.safelinks.protection.outlook.com/?url=https%3A%2F%2Fwww.instagram.com%2Fnysdhses%2F&data=05%7C02%7CRicardo.Pelaez%40otda.ny.gov%7C06a6c280815c4da7e2ff08dc79c21b64%7Cf46cb8ea79004d108ceb80e8c1c81ee7%7C0%7C0%7C638519121801695110%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=a0SrWHDBNHjZnISG5kP2EJPYagMjwJqNHRtEMuk0rqk%3D&reserved=0
https://gcc02.safelinks.protection.outlook.com/?url=https%3A%2F%2Fwww.dhses.ny.gov%2F&data=05%7C02%7CRicardo.Pelaez%40otda.ny.gov%7C06a6c280815c4da7e2ff08dc79c21b64%7Cf46cb8ea79004d108ceb80e8c1c81ee7%7C0%7C0%7C638519121801699962%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=D%2Fr%2FO7EI1FVVakzuMZzQZU4Uq7lG2TdqiQmK0bislrQ%3D&reserved=0

